
XUVENIS: CEBARCA, 2 - NUMANCIA, 5.

OS XUVENÍS Á FINAL DO TROFEO DA AFACO.
  Goleada no céspede e na bancada. Unha vez máis respondeu a afección.

  

  

      

Ares, 12 de xullo de 2010.
  
  CEBARCA, 2 - NUMANCIA, 5.
  
  ALINIACIÓN:
  Iván (Tobe), Amenedo (Coco), Antón, Jorgito, Martín, Pita (Víctor), Edu, Julio, Dani (Manu),
Jorge e Pedro (Díaz).
  
  GOLES:
  Primeiro tempo:
  0 – 1: Centro pasado desde a banda esquerda que recolle Julio en liña de fondo e coloca un
pase atrás que aproveita Dani para empuxala a gol.
  1 – 1: Boa xogada do extremo esquerdo do Cebarca que tras regatear a Amenedo coloca un
pase raso ao primeiro pau onde o dianteiro en pugna coa defensa consegue rematar a gol.
  Segundo tempo:
  1 – 2: Boa xogada de Edu por banda esquerda que tras desfacerse do seu marcador coloca
un centro raso ao área, Dani falla o primeiro remate pero Julio en segunda opción remacha a
portería.
  1 – 3: Desde o vértice esquerdo da área, Julio engancha un bo tiro que se coa tras botar
axustado ao pau esquerdo da portería local.
  1 – 4: Edu machaca a gol un balón solto na área do Cebarca.
  1 – 5: Jorgito de falta directa superando por encima á barreira.
  2 – 5: Xa nos últimos minutos pase en profundidade do Cebarca que rompe a liña defensiva
do Numancia e o dianteiro pica ben o balón ante a saída de Tobe.

XUVENIS: CEBARCA, 2 - NUMANCIA, 5.

  

  CRONICA:
  Partido cunha gran presenza de afeccionados aresáns que se incrementou aínda máis na
segunda parte coa chegada da afección e o equipo de cadetes que viña de xogar en Cedeira.
O tempo axudounos durante todo o partido e as dúbidas sobre o estado do terreo de xogo
disipáronse pronto xa que o campo que podía parecer brando mantívose en perfecto estado
durante todo o choque.
  O partido comezou cun Cebarca coas ideas moi claras, dominio do centro do campo e
procura continua con pases longos ás costas da defensa visitante, onde a defensa mantívose
firme gañando todos eses balóns por arriba. Pese ao dominio posicional do Cebarca é o
Numancia o que goza da primeira ocasión onde un gran centro de Pita é rematado fóra de
cabeza no segundo pau por Dani cando todo o mundo xa cantaba o gol. Pero mediada a
primeira parte Dani resarceuse deste erro conseguindo o primeiro gol. Con todo continuaba o
dominio territorial do Cebarca aínda que sen inquietar a portería numantina. Nunha boa xogada
individual o Cebarca métese de novo no partido conseguindo o empate. Cambio de sistema
nas filas numantinas para intentar igualar as forzas no medio campo e parece que funcionou a
tenor do visto. Co empate ímonos ao descanso.
  Comeza a segunda metade e do mesmo xeito que en Ares os xogadores do Cebarca parecen
saír durmidos e tras conseguir o segundo gol o Numancia o partido xa non tivo historia, os
locais viñeronse abaixo psicoloxicamente porque case sen darlles tempo a recuperarse os
visitantes conseguen un terceiro e un cuarto gol. Co vento de faciana o Numancia soubo ler o
partido abrir o campo e intentar tocar o balón. O Numancia aínda conseguiu un gol máis de
falta directa e acabando o partido os locais conseguiron o seu segundo gol.
  En definitiva eliminatoria claramente dominada polo Numancia con tres claves importantes, o
dominio do xogo aéreo, a forma física e a maior pegada de cara a gol. Felicitar ao Cebarca
polo excepcional comportamento dos seus xogadores e pola magnífica filosofía do fútbol que
practican, buscando sempre xogar o balón con sentido. E por suposto felicitar aos xogadores
do Numancia por conseguir coarse nunha final cando ninguén cría en nós (eu sempre crerei en
vós porque sei do que sodes capaces).
  Moitísimas grazas a toda a afección que se desprazou a Cebarca para vernos, como sempre
nesta Ría creo que este partido si que o gañamos por goleada. Non sei contra quen será a
final, nin tampouco onde a xogaremos, e aínda teño algunha dúbida de quen vai xogar; pero do
que si estou convencido é de que na bancada sexa onde sexa imos golear. Queremos e
necesitamos a maior marea vermella que se recorde nos últimos anos do Numancia porque
esta xeración de raparigos merécello, traballamos máis de 150 días está tempada para chegar
ata aquí. Os rapaces, perdón, os homes vano a dar todo; pero necesitámosvos a vós e pase o
que pase, sei que non vos van decepcionar. Como dicía Bob Dylan, “os tempos están
cambiando e corren novos aires” e este Numancia empeza a estar moi preto dos que gañan
sempre. Collamos esta onda que non saberemos cando volverá vir outra así. Espérovos a
todos na final. Hoxe como sempre e por sempre.
  !!!!AUPA NUMAN¡¡¡¡

  

 2 / 2


